
EUSKAL-ERRIKO EMAKUME IDAZLARIAK 

"T E N E" 
—Zer dezu izena? 
—«Tene» Mujika. 
—Urteak? 
—Larogei bete berriak. 
—Nun jaio ziñan? 
—Deba'n; Deba'n asi; De-

ba'n bizi. 

—Gaurko euskaltzale be-
rriak aurrekoekin artu ema-
nik gutxi izan oi dituzte... 
Utsune luzea izan baidegu 
erdian... Euzkaltzate berri 
auentzat jakingarria dala ta. 
utziko al didazu beste galde-
ra batzuek egiten oraindik? 

—Bai, bai egin nai dituzun 
guztiak. 

—«Argiak» gabonetan ate-
ratako Egutegi batean ikusi 
nuan lendabizi zure argazkia. 
Gerra aurretik zan. Argazki-
aren azpian zure izena: «Te-
ne». 

Baña ordurako zu errebis-
ta ta asterokoetan ezaguna 
ziñan. Zure lanak ugari ta 
xarmankiak ziran. 

Zer gai erabiltzen ziñusten 
geien bat? 

—Emakumeari buruz izaten 
ziran nere idaztiak. 

—Noiz izan zenduan len-
dabiziko saria? 

—1928-an «Euskal-Bazku-
na»ren saria izan nuan. 
Umientzako iru ipuin saritu 
zizkiten. Baña aurretik ere, 
1923-an, «Idazkiak eta Oler-
kiak» izeneko liburua argira-
tu nuan. Watson Lizkonell 
idazleak «Udazko ale» nere 

liburuko poesia ingelesera 
biurtuta «European Elegies» 
bere liburuan argitaratu zuan. 
(Otawa, 1928). 

—•— 
—Ipuiak eta poesia. Baña 

antzerki gaietan ere trebea 
ziñan. Esango al zidazke ze 
beste sari irabazi dituzun? 

—1934-an bi sari izan ni-
tuan: bata —«Antzerki»— sa-
ria, «Gogo-oñazeak» izena 
zuan antzerkiarekin. Kursaal 
Donosti-ko teatroan ikusi 
genduan lendabiziko aldiz. Bi-
garren zaria «Gabon» zeri-
tzon umientzako egin nuan 
antzerkiarekin. 

1936-ko garagarrillean Oña-
ti-ko Congreso Mariano Dio-
cesano-an saria irabazi zuan 
nere antzerti «Juan Jose»k, 

—— 
—Saritutako lanak oiek di-

ra, baña oietzat gañera egin-
go ziñuzten beste batzuek 
ere? 

—Bai, beste lanik asko 
ere eginni ditut. Nere aizke-
neko saria oraintzungoa: 
1964-garren urtean irabazia. 
Erderaz. «Narración sobre la 
Vida Rural Vascongada» ize-
neko lanakin irabazi nuan. 
«D. Domingo Agirre»ren ome-
naldian irabazi ere. 

—•— 
Deba-ko erriak omenalditxo 

bat egin dio Tene euskal-idaz-
le trebe ari. 

Ondo merezitako omenal-
dia. 

Omenaldirik onena, Tene-
ren lan guztien bilduma argi-
taratzea izango Iitzakela uste 
det. 

—•— 
—¡Aizkeneko galdera, Te-

ne: Zein da zure aizkeneko 
lana? 

—¡Ikastoletan bere semeak 
dituzten ameentzako lagun-
tza bat: Euskal aditza kuader-
no batzuetan. Oso errexa. Le-
nengoko kuadernoa atera da. 

ARRANKASI 


